
Mapasnavaa!

Tupa dau ka istaiklas tu, asa ata bunun tu nitu misbu mapasnava.
Namaszang masanglav tu ilu’ un tu, masinahaan imuut sinasput, mastaanang
iIsmuut tu masanglav daingaz; maaq a kuli un a maisnahaan danum tinas’i, a
mastaanang danum tu makazhav daingaz. Maqtu a lukis pin’uniun ladung,
magtu a ngula’ pin’uniun via, maqtu a hikuki ihaan diganin kusbabai, magtu
a gqatu mudadaan ihaan danum daingaz. Mavia tu namaqtu aingkun
minmaupata i? Aupa nii ka bunun mimisbu mapasnanava ki duma tu
minigumis.

Maaq dau mapasnava a, sia ki na’is’insihal i sikaupa ka bunun nastu ti.
Nitu sia manuga ispalatpu’ ki nastu ti minigumis.

Nitu minkalapat munludundaingaz a, nitu niap tu sikaskuaq ka ludun tu
kaidagvasan; nitu munhaul haan vanglaz a, nitu niapin tu sikaskuaq ka dalaq
a kaikatpalan; maaq i nitu tinan’a istaiklasan bunun tu sinpasnanava a,
nanitu niap tu sikaskuaq a taiklas tu kaigansaipan. Maaq a uvavaz’az tangis
a mamaszang a galinga tan’aun, mindaingin a, minvaivin intaa ka tinangis

galinga, aupa mavaivi’in intaa ka paisnava’an tu kaisalpuan.

Anatupa aak tu tastuganian mililiskin, a nitu makusia maputug tu
zikaang mapasnava, nii a inilikinan namima’az. Haiza bunun a mindaungku
saduu mavia tu nitu munhaan madaqvasan saduu i? Ihaan ata madagvasan
makadangkaz, na usaduan a bunun mita. Maaq i luklas a, pakilaviun a
sing’ava luvluv ta, magasla ka galinga tan’aun i bunun. Haiza bunun mapiqga
a, magtu aipa nitu mal’uu tunlaihlaih mudadadaan; haiza bununa nitu
magansiap lingaul a, maqgtu aipa tungatu, tasban i danum daingaz.

Haiza dau ka lugi a kasinuk, ihaan puspus padan, minsuma gana luviuv
daingaz a, mugalgal a sinuk, musziq a sinatua. Nitu tupa tu nii a sinuk a
masihal, tisia tu nii a sinuk a maqtu ita’un matas’i. haiza tas’a lukis, ihaan
ngitngit tal’ia, madaugpus istaa lamis sauhaan hungku nastu, aupa na’sas
usiza’an i dunum quud. Haiza maduglas mahasum tu hanan ihaan misgang
taaq tal’ia ka, aupa na’uka bunun maqtu mushu istaa, siza istaa.

Pagpun, asa ata bunun tu kilim i na’iskasihalan anak’anak tu

sinpashava.

